
КОМИ РЕСПУБЛИКАЛÖН ОЛАНПАС
"Административно-территориальнöй да муниципальнöй тэчаслысь могъяс збыльмöдан пöрадок йылысь, Коми Республикаын географическöй да мукöд объектлы ним сетöм йылысь" Коми Республикаса Оланпасö вежсьöмъяс да содтöдъяс пыртöм йылысь
Примитöма Коми Республикаса

Государственнöй Сöветöн                                           2007 вося декабр 11 лунö
1 статья. Пыртны "Административно-территориальнöй да муниципальнöй тэчаслысь могъяс збыльмöдан пöрадок йылысь, Коми Республикаын географическöй да мукöд объектлы ним сетöм йылысь" Коми Республикаса Оланпасö (Коми Республикаса государственнöй власьт органъяслöн индöд-тшöктöмъяс, 2007, 3 №, 4732 ст.; 4 №, 4774 ст.) татшöм вежсьöмъяс да содтöдъяс:

1. Водзкывсö гижны тадзи:

"Тайö Оланпасыс урчитö пöрадок, кыдзи збыльмöдны Коми Республикаын административно-территориальнöй да муниципальнöй тэчас кузя могъяс, кыдзи видлавны Коми Республикаса Государственнöй Сöветын административно-территориальнöй единицаяслы да мукöд географическöй объектлы  ним да выль ним сетöм йылысь вöзйöмъяс, индö Коми Республикаса Юралысьлысь полномочиеяс олан пункт юкöнъяслы, государственнöй да муниципальнöй предприятиеяслы, учреждениеяслы нималана йöзлысь ним сетöм да мемориальнöй пöвъяс меститöм кузя, а сідзжö урчитö полномочиеяс Коми Республикаса государственнöй власьт органъяслысь да меставывса асвеськöдлан органъяслысь тайö могъяс видлалöм кузя.".
2. 5 статьяса 1 юкöнын:

1) "Коми Республикалысь административно-территориальнöй" кывъяс бöрын содтыны ", административно-территориальнöй единицаяслы  ним либö выль ним сетöм кындзи," кывъяс;
2) содтыны татшöм сюрöса мöд абзац:

"Административно-территориальнöй единицаяслы ним либö выль ним сетöм вöчсьö федеральнöй законодательство серти.".

3. 9 статьяса 1 юкöнлысь 6 пункт гижны тадзи:

"6) государственнöй му кадастр нуöдан юкöнын, государственнöй статистика юкöнын  да географическöй объектъяслы ним сетан юкöнын торйöн уполномочитöм олöмö пöртысь федеральнöй власьт органъяслöн лöсялана мутас органъясö Коми Республикалысь административно-территориальнöй да муниципальнöй тэчас урчитысь да вежысь  Коми Республикаса оланпасъяс мöдöдöм;".
4. 10 статьяса 1 юкöнлысь 3 да 4 пунктъяс киритны.

5. 21 статьяса 2 юкöнын:

1) "олан пунктлы ним сетöм йылысь Россия Федерацияса Правительстволы вöзйöм," кывъяс киритны;

2) содтыны татшöм сюрöса 31 пункт:

"31) Коми Республикаса Государственнöй Сöветлöн шуöм бала оланпас примитöм йылысь, кöні эм Россия Федерацияса Правительство дорö шыöдчöм йылысь текстын положениеяс выльöн артмöм олан пунктлы ним сетöм йылысь вöзйöм да выльöн артмöм олан пунктлы ним сетöм йылысь вöзйöмсö торйöн уполномочитöм олöмö пöртысь федеральнöй власьт органö географическöй объектъяслы ним сетан юкöнын экспертиза вылö мöдöдöм йылысь вöзйöм;".
6. 22 статьяса 3 юкöнын:

1) "выльöн артмöм олан пунктлы ним сетöм йылысь Россия Федерацияса Правительстволы вöзйöм," кывъяс киритны;
2) содтыны татшöм сюрöса 31 пункт:

"31) Коми Республикаса Государственнöй Сöветлöн шуöм бала оланпас примитöм йылысь, кöні эм  Россия Федерацияса Правительство дорö шыöдчöм йылысь текстын положениеяс  выльöн артмöм олан пунктлы ним сетöм йылысь вöзйöм да выльöн артмöм олан пунктлы ним сетöм йылысь вöзйöмсö торйöн уполномочитöм олöмö пöртысь федеральнöй власьт органö географическöй объектъяслы ним сетан юкöнын экспертиза вылö мöдöдöм йылысь вöзйöм;".

7. 23 статьяса 4 юкöнлöн 2 пункт гижны тадзи:

"2) олан пунктын олан керка лыд, производственнöй объект лыд йылысь да налöн удж йылысь, олысь лыд йылысь, кодъяс олöны тайö олан пунктын недыр кад, да пыр олысьяслöн абутöмлун йылысь юöръяс;".
8. 25 статьяын:

1) 3 юкöнса 4 пункт киритны;

2) 4 юкöнын:

а) "а сідзжö" кывъяс вежны "сы лыдын" кывъясöн, "Коми Республикаса оланпас бала тайö Оланпаслöн 6 статьяöн да Коми Республикаса Государственнöй Сöветлöн Регламентöн урчитöм корöмъяс серти" кывъяс вежны "Коми Республикаса Государственнöй Сöветлöн шуöм бала, кöні эмöсь географическöй объектлы ним сетöм йылысь вöзйöмъяс ошкöм йылысь, географическöй объектлы ним сетöм йылысь вöзйöмöн да географическöй объектлы ним сетöм йылысь вöзйöм торйöн уполномочитöм олöмö пöртысь федеральнöй власьт органö географическöй объектъяслы ним сетан юкöнын экспертиза вылö мöдöдöм йылысь вöзйöмöн Россия Федерацияса Правительство дорö шыöдчöм йылысь вöзйöм ошкöм йылысь положениеяс" кывъясöн;
б) 2 пунктын "индöм вöзйöмъяс серти" кывъяс вежны "административно-территориальнöй единицаяслы нимъяс сетöм йылысь вöзйöмъяс кузя" кывъясöн;

3) 5 юкöнын:

а) "оланпас бала дорö" кывъяс вежны "Коми Республикаса Государственнöй Сöвет шуöм бала дорö" кывъясöн;

б) содтыны татшöм сюрöса 71 пункт:

"71) рöскод арталöм, мый артмö географическöй объектъяслы нимъяс сетігöн;";
4) 6 юкöн киритны;

5) содтыны татшöм сюрöса 8 юкöн:

"8. Административно-территориальнöй единицалы ним сетöм бöрын либö выль ним сетöм бöрын примитсьö "Коми Республикалöн административно-территориальнöй тэчас йылысь" да "Коми Республикаын меставывса асвеськöдлöм мутасын котыртöм йылысь" Коми Республикаса оланпасъясö лöсялана вежсьöмъяс либö содтöдъяс пыртöм йылысь Коми Республикаса оланпас да тайö лыдпасъясыс пыртсьöны Коми Республикаса административно-территориальнöй тэчаслöн реестрö.".
9. Содтыны татшöм сюрöса 281 статья:

"281 статья. Кар да сикт овмöдчöминъясын муниципальнöй юкöнъяс бырöдöм
1. "Россия Федерацияын меставывса асвеськöдлöм котыртан öтувъя принципъяс йылысь" Федеральнöй оланпас серти овмöдчöминъяслысь муниципальнöй юкöнъяс бырöдны позьö мутасъясын, кöні сиктса олысь лыдыс этша да сэтчö сьöкыд воöдчыны, сикт овмöдчöминын олысь лыдыс этшаджык кö 100 мортысь да овмöдчöмин бырöдöм йылысь решениесö  примитöма индöм овмöдчöминын олысь гражданалöн скод дырйи.
2. Овмöдчöминъяслысь муниципальнöй юкöнъяс бырöдöм вöчсьö Коми Республикаса оланпасöн.

3. Овмöдчöминъяслысь муниципальнöй юкöнъяс бырöдöм могысь Коми Республикаса Государственнöй Сöветö водзмöстчысьясöн пыртсьö Коми Республикаса оланпас бала тайö Оланпаслöн 6 статьяöн да Коми Республикаса Государственнöй Сöветлöн Регламентöн индöм корöмъяс пыдди пуктöмöн, да содтöд пуктыссьöны татшöм документъяс:

1) гражданалöн скодвывса решение (олысьяслöн водзмöстчöм дырйи);

2) меставывса асвеськöдлан лöсялана органъяслöн, Коми Республикаса государственнöй власьт органъяслöн либö государственнöй власьт федеральнöй органъяслöн решение (индöм органъяслöн водзмöстчöм дырйи);

3) овмöдчöмин бырöдöм йылысь вöзйöм кузя öти кывйö воöм йылысь  индöм овмöдчöминын олысь гражданалöн скодвывса решение (тайö юкöнлöн 2 пунктын индöм органъяслöн водзмöстчöм дырйи);
4) мутас, кöні сулалö тайö овмöдчöминыс, этша йöза мутасö вуджöдöм йылысь Россия Федерацияса Правительстволöн решение копия;

5) бырöдны шуöм овмöдчöминлöн муниципальнöй юкöнса мудорлöн схема;

6) Коми Республикаса Юралысьлöн кывкöртöд.

4. Оланпас бала дорö гöгöрвоöдана гижöдö содтöд пырöны:

1) сетöм вöзйöмлысь коланлунсö гöгöрвоöдöм;

2) мутас плöщадь йылысь, муниципальнöй юкöнö пырысь олан пункт лыд йылысь юöръяс;

3) муниципальнöй юкöнын олысь лыд йылысь юöръяс;

4) лöсялана эмбур йылысь, бюджет артмöдан источникъяс йылысь юöръяс;

5) медшöр социально-культурнöй, промышленнöй предприятиеяс, стрöитчан, транспорт да мукöд организация лыддьöг  да сэні уджалысь лыд йылысь юöръяс;
6) вöзйöмлысь коланлунсö гöгöрвоöдысь мукöд юöр.

5. Оланпас бала дорö сьöм да экономика боксянь подулалöмö быть колö пыртны:

1) муниципальнöй юкöн бырöдігöн олысьяслы, муниципальнöй юкöнлы, организацияяслы да асшöр уджалысьяслы артман рöскод арталöм;
2) овмöдчöминса муниципальнöй юкöн бырöдöмлысь социально-экономическöй вежсьöмъяссö подулалöм;

3) овмöдчöминлöн меставывса асвеськöдлан органъясöн меставывса тöдчанлуна могъяс збыльмöдöм кузя полномочиеяс олöмö пöртны вермытöмлун подулалöм;

4) овмöдчöминлöн да муниципальнöй районлöн меставывса асвеськöдлан органъяслöн тэчасын да штатын артман вежсьöмъяс;

5) мукöд подув.".

10. 29 статьяса 2 юкöнö содтыны татшöм сюрöса 51 пункт:

"5) кар овмöдчöминлöн сылы кар кытшлысь статус сетігöн генеральнöй план;".

11. 34 статьяö содтыны татшöм сюрöса 5 юкöн:

"5. Муниципальнöй районъяслысь да налöн составö пырысь овмöдчöминъяслысь мудор вежигöн, мый вöсна индöм овмöдчöминъяс составö пырысь посёлокса да сиктса олан пункт мутасъяс пырасны кар кытш мутасö, а сідзжö овмöдчöмин öтувтчö кар кытшкöд, гражданалöн гöлöсуйтöмлöн либö скодлöн кывкöртöдъяс пыдди, мый артыштöма тайö статьяса 2 юкöнлöн 3 пунктöн, Коми Республикаса Государственнöй Сöветö мöдöдсьö лöсялана овмöдчöминса бöрйöм органлöн решение.".
12. 38 статьяын:

1) 2 юкöнын "да Коми Республикаса" кывъяс киритны;
2) 3 юкöнысь мöд сёрникузясö киритны.

2 статья. Тайö Оланпасыс вынсялö сійöс официальнöя йöзöдан лунсянь.

Коми Республикаса Юралысь                                                 В.А. Торлопов

Сыктывкар

2007 вося декабр 21 лун

